
 
Concello de Pedrafita do Cebreiro

Dona Lucía López López, Secretaria - Interventora accidental do Concello de Pedrafita 
do Cebreiro (Lugo),

                                 
CERTIFICA:
 
Que en data 24.05.2018, a Xunta de Goberno Local, en sesión ordinaria,  adoptou o 
seguinte acordo extraído literalmente do borrador da acta de dita sesión e que dí:

“PUNTO TERCEIRO.- APROBACIÓN SE PROCEDE, DA CONVOCATORIA  E 
DAS BASES PARA CUBRIR COMO FUNCIONARIO INTERINO, MEDIANTE 
O SISTEMA DE CONCURSO-OPOSICIÓN, DUNHA PRAZA DE TÉCNICO DE 
SERVIZOS  MÚLTIPLES-INSPECCIÓN  DE  SERVIZOS  MUNICIPAIS 
VACANTE  NA  PLANTILLA  DE  FUNCIONARIOS  DO  CONCELLO  DE 
PEDRAFITA DO CEBREIRO.
 
Visto o anexo de persoal da entidade local incluído no orzamento 2018 que foi aprobado 
definitivamente o día 29.12.2017 (BOP nº297)

A Xunta de Goberno Local, por unanimidade dos membros asistentes, e en votación 
ordinaria, ACORDOU

Primeiro.-  Realizar  a  convocatoria  para  prover  unha praza  de  Técnico  de  servizos 
múltiples-inspeción de servizos municipais mediante concurso-oposición 

Segundo.-  Aprobar as bases que rexerán a convocatoria co seguinte contido:

“BASES PARA CUBRIR COMO FUNCIONARIO INTERINO, MEDIANTE O 
SISTEMA DE CONCURSO OPOSICIÓN, DUNHA PRAZA DE TÉCNICO DE 
SERVIZOS  MÚLTIPLES  –  INSPECCIÓN  DE  SERVIZOS  MUNICIPAIS 
VACANTE  NA  PLANTILLA  DE  FUNCIONARIOS  DO  CONCELLO  DE 
PEDRAFITA DO CEBREIRO (LUGO).
 
 
1ª.-Obxecto da convocatoria
 
A  selección  por  concurso-  oposición  dun  funcionario  para  cubrir  en  réxime  de 
interinidade  unha  praza  de  Técnico  de  servizos  múltiples-  Inspección  de  servizos 
municipais pertencente ao grupo de clasificación C subgrupo C1 Nivel 19.

As funcións serán:

-          Colaboración e participación no control das condicións hixiénico sanitarias 
das instalacións de abastecemento de auga potable a domicilio e evacuación e 
tratamento de augas residuais, e na vixilancia de abastecemento de auga potable.

-          Controlar  a  inspección e  análise  do  estado hixiénico  sanitario  da  piscina 
municipal segundo as competencias da Administración Local

-          Vixiar e avaliar as condicións de evacuación de augas residuais domésticas e 
urbanas, e controlar as condicións sanitarias de recollida e eliminación de lixo 

doméstico e urbanas.

-          Xestión do medio ambiente urbano, en particular parques e xardíns públicos, 
xestión dos residuos sólidos urbanos, recollida selectiva de residuos e limpeza 
viaria, e protección contra a contaminación acústica, lumínica e atmosférica nas 
zonas urbanas.

-          Actuacións no control e na inspección dos mercados, mercadillos e feiras que 
se desenvolven a nivel local e dentro das súas competencias.

-          Efectuar labores de xestión  e protección do medio ambiente.

-          Realizar visitas de inspección dos servizos municipais.

-          Seguimento das incidencias recibidas por deficiencias nas prestacicións dos 
servizos municipais.

-          Comprobar  que  a  documentación  entregada  polas  distintas  empresas  que 
prestan servizos e realizan mantemento é adecuada aos compromisos adquiridos 
nos seus contratos.

-          Supervisar o cumprimento das ordenanzas municipais no ámbito das súas 
competencias

-          Colaborar  na  vixilancia  do  cumprimento  da  normativa  básica  de  riscos 
laborais e seguridade e hixiene no traballo

-          Xestión dos padróns municipais.

As  retribucións  do  posto  serían  21.992,86€  brutos  anuais.  (Retribución  básica 
10.083,76€, complemento de destino: 5.107,80€, complemento específico: 5.100€ e 
paga extra: 1.701,30€.)

 

2.-Requisitos 
 
Para poder  participar  no proceso selectivo os aspirantes  reunirán,  con referencia  ao 
último día do prazo de presentación de instancias, os seguintes requisitos:

a.- Ter nacionalidade española, sen prexuízo do disposto no artigo 57 do TREBEP

b.-  Ter  cumpridos  dezaseis  anos  e  non  exceder,  no  seu  caso,  da  idade  máxima  de 
xubilación forzosa.

c.-  Estar  en  posesión  do  título  de  Bacharelato  ou  equivalente,  ou  cumpridas  as 
condicións para obtelo na data que finalice o prazo de presentación de instancias. En 
todo  caso  a  equivalencia  deberá  ser  aportada  polo  aspirante  mediante  certificación 
expedida  ao  efecto  pola  Administración  competente.  No  mesmo  senso,  haberán  de 
acreditarse as correspondentes homologacións da Administración española competente 
respecto das titulacións expedidas no estranxeiro. 

d.- Non estar separado mediante expediente disciplinario do servizo de calquera das 
Administracións  Públicas  ou  dos  órganos  constitucionais  ou  estatutarios  das 
Comunidades  Autónomas,  nin  atoparse  en  inhabilitación  absoluta  ou  especial  para 

empregos ou cargos públicos por resolución xudicial, para o acceso ao corpo ou escala 
de funcionario no que fora separado ou inhabilitado. No caso de ser nacional doutro  
Estado, non atoparse inhabilitado ou en situación equivalente nin ter sido sometido a 
sanción disciplinaria ou equivalente que impida, no seu Estado, nos mesmos termos o 
acceso ao emprego público.

e.- Posuír capacidade funcional para o desempeño das correspondentes funcións.

 

3.- Presentación de instancias

As persoas que desexen formar parte do proceso selectivo convocado, deberano facer 
constar mediante unha instancia, modelo Anexo II, dirixida ao Sr. Alcalde Presidente do 
Concello de Pedrafita do Cebreiro, na que manifestarán, ademais dos datos persoais co 
enderezo, teléfono e enderezo electrónico que reúnen todos e cada un dos requisitos da 
presente convocatoria.

O  prazo  de  presentación  de  instancias:  5  días  hábiles  a  partir  do  seguinte  ao  de 
publicación do anuncio da convocatoria no Boletín Oficial da Provincia de Lugo.   

Os/as candidatos/as presentarán a seguinte documentación:

- Fotocopia do Documento Nacional de Identidade, cotexada por ámboas caras.

- Fotocopia cotexada da titulación esixida.

- Fotocopia cotexada dos documentos acreditativos dos méritos que se aleguen 
para a fase de concurso para poder ser puntuados conforme ao baremo.

Non acreditar os méritos tal e como se sinala, acreditalos de forma insuficiente a xuízo 
do  Tribunal  ou  presentalos  fóra  do  prazo  de  presentación  de  solicitudes,  non  será 
enmendable polo que non serán tidos en conta polo Tribunal.Os méritos acreditados, 
puntuaranse  ata  a  data  do  remate  do  prazo de  presentación  de  instancias e  deberán 
posuírse na dita data.

As instancias, xunto coa documentación indicada, presentaranse no Rexistro Xeral do 
Concello de Pedrafita do Cebreiro ou na forma que determina o artigo 16.4 da Lei 
39/2015, do 01 de outubro do procedemento administrativo común das administracións 
públicas,  neste  último  caso,  deberase  adiantar  por  fax  ó  982367150  as  instancias 
rexistradas en devanditos rexistros oficiais.

A  presentación  da  instancia  para  formar  parte  no  proceso  de  selectivo  supón  a 
aceptación e acatamento de todas e cada unha das bases desta convocatoria, así coma o 
consentimento do solicitante para o tratamento dos seus datos persoais coa finalidade de 
levar a cabo a selección. Así mesmo, os solicitantes prestan o seu consentimento para 
que o seu nome e número de documento identificativo sexan comunicados mediante a 
súa exposicións nos taboleiros de anuncios e na páxina web do concello para todo o 
relacionado co proceso selectivo.

 
4.- Publicidade

As bases publicaranse no Taboleiro de Editos e na páxina web do Concello de Pedrafita 
do Cebreiro (www.concellopedrafita.es)  e o anuncio da convocatoria no Boletín Oficial 
da Provincia de Lugo.
 
5.- Admisión de aspirantes

Rematado o prazo para presentalas instancias, o alcalde ditará resolución no prazo de 5 
días hábiles, que se publicará no Taboleiro de Edictos do Concello e na web municipal, 
declarando a lista definitiva de admitidos, se non houbese aspirantes excluídos, ou ben 
aprobando a lista provisional de admitidos e excluídos, con indicación, se é o caso, das  
causas de exclusión e outorgando o prazo improrrogable de  10 días hábiles seguintes á 
publicación da dita resolución para emenda de defectos, nos termos do art. 68 da Lei 
39/2015. Transcorrido o prazo de emenda de defectos, o Alcalde aprobará a lista de 
aspirantes admitidos e excluídos, que se publicará no taboleiro de edictos do concello e 
na web municipal.

6-.-Tribunal Cualificador

A designación dos membros do tribunal, titulares e suplentes, farase na resolución de  
Alcaldía pola que se aprobe a lista definitiva de admitidos e excluídos, que fixará tamén 
a data e a hora na que deberá constituírse o Tribunal e dar comezo as probas selectivas.

O tribunal  cualificador estará composto por un presidente, un secretario e un vogal con 
nivel de titulación igual ou superior á esixida para o acceso á praza. O tribunal estará 
validamente constituído cando asista a maioría absoluta dos membros e sempre será 
preciso a asistencia do Presidente e do Secretario.

Na composición do Tribunal tenderase á paridade entre homes e mulleres. Non poderán 
formar  parte  dos  Tribunais  as  persoas  de  elección  ou  designación  política,  os 
funcionarios interinos e o persoal eventual.

Os membros do Tribunal deberán absterse de intervir, comunicándolle ao Presidente 
cando concorra neles algunha das circunstancias previstas no art. 28 da Lei 40/2015. Así 
mesmo, os aspirantes poderán recusar aos membros do tribunal cando concorra neles 
algunha das circunstancias previstas para a abstención e de conformidade co establecido 
no art. 29 da mesma Lei.

O tribunal queda facultado para resolver as dúbidas que se presenten e tomar os acordos 
necesarios para a boa orde do proceso selectivo en todo o non previsto nestas bases, así  
como  para  dispoñer  a  incorporación  de  asesores  especialistas  para  as  probas  que 
considere pertinentes, que se limitarán ao exercicio das súas especialidades técnicas en 
base exclusivamente as cales colaborarán co órgano de selección.

A efectos de percepción de asistencias, o Tribunal estará suxeito o disposto no Real 
Decreto 462/2002 do 24 de maio, sobre indemnizacións por razón do servizo.

7ª.- Sistema de Selección:

O sistema de selección será o concurso-oposición.
 
7.1.- FASE DE CONCURSO.- A fase de concurso, que será previa á da oposición, non 
terá  carácter eliminatorio.  En ningún caso a puntuación da fase de concurso poderá 

aplicarse para superar a fase de oposición. Os méritos dos / as aspirantes valoraranse de 
acordo co seguinte baremo:
 
1.- Formación: Valorarase ata un máximo de 5 puntos. 

 Cursos,  xornadas,  seminarios,  congresos  e  similares  relacionadas  coas 
funcións da praza á que se opta: Valoraranse a seguinte puntuación por 
hora ..... 0,015 puntos/hora 

Non  se  terán  en  conta  as  asignaturas  ou  materias  aprobadas  que  formen  parte  de 
titulacións académicas, incluídos os máster oficiais e máster e cursos impartidos polas 
Universidades baixo a denominación de títulos propios.

Teranse en conta aqueles cursos que teñan relación directa coas funcións do posto a 
desempeñar,  organizados  pola  EGAP,  escolas  de  formación  de  funcionarios, 
Universidade ou por calquera administración pública; igualmente os organizados por 
sindicatos  ou  organizacións  empresariais  sempre  que  estean  incluídos  nos  plans  ou 
programas de formación para as administracións públicas. 

2.-  Idioma  galego.  A  puntuación  máxima  neste  apartado  será  de  1  punto. O 
coñecemento do idioma galego puntuarase do seguinte xeito:

- Celga 3, curso de iniciación, a súa validación, a proba libre de iniciación, curso de 
nivel elemental de lingua e cultura galegas para estranxeiros, 1º curso Escola Oficial de 
Idiomas: 0,50 puntos.

- Celga 4, curso de perfeccionamento da lingua galega, a súa validación, curso básico de 
linguaxe administrativa galega,  curso básico de  linguaxe xurídica galega e  curso de 
nivel medio de lingua e cultura galega para estranxeiros, 1º e 2º e 3º curso da escola 
oficial de idiomas: 1 punto. 

Non poderán,  en ningún caso,  acumularse as puntuacións polos distintos cursos;  en 
consecuencia só se puntuará polo curso de nivel superior.

Só se lle concederá validez, para acreditar o idioma galego, os cursos ou titulacións 
homologados pola Dirección Xeral de Política Lingüística da Consellería de Educación 
e Ordenación Universitaria. 

3.- Experiencia profesional. Ata un máximo de 6 puntos

- Tempo de servizos prestados en calquera Administración Pública ocupando posto de 
traballo de similar ou superior categoría ao posto convocado: 0,10 puntos por cada mes 
completo de servizo en activo.

- Tempo de servizos prestados por conta allea no sector privado ocupando posto de 
traballo de similar ou superior categoría ao posto convocado: 0,05 puntos por cada mes 
completo de servizo en activo.

Se desprezarán as fraccións inferiores ao mes. Cando os servizos se prestaran a tempo 
parcial, as puntuacións serán proporcionadas á xornada.

Acreditaranse  os  servizos  prestados  nas  Administracións  Públicas,  mediante 
certificacións  oficiais  expedidas  polo  Secretario  do  órgano  competente  da 
Administración correspondente.

Acreditaranse os servizos prestados por conta allea no sector privado, mediante a vida 
laboral e o contrato de traballo.

7.2.- FASE OPOSICIÓN

 7.2.1.- Os aspirantes concorrerán provistos do seu DNI e bolígrafo, e serán convocados 
en chamamento único, quedando excluídos da selección os que non comparezan, agás 
casos de forza maior debidamente xustificados e apreciados libremente polo Tribunal. 
Cando proceda, a orde de actuación dos aspirantes será alfabético comezando pola letra 
A do primeiro apelido. Os exercicios celebraranse a porta pechada sen outra asistencia 
que a dos aspirantes, membros do Órgano de selección e os colaboradores designados 
por este. 

7.2.2.- Desenvolvemento da oposición.- A oposición constará de dous exercicios, todos 
eles obrigatorios e eliminatorios

- 1º Exercicio: consistirá na contestación de 40 preguntas tipo test sobre as materias 
obxecto do temario que figura no programa do Anexo I, nun tempo máximo total de 1 
hora. A puntuación será de 0 ata 10 puntos, quedando eliminados os aspirantes que non 
obteñan un mínimo de 5 puntos. Haberá tres respostas alternativas,  e só unha delas 
certa.  O  tribunal  poderá  incorporar  ao  exercicio  preguntas  de  reserva.  A preguntas 
correctas  puntuaranse  a  0,25  puntos,  e  as  preguntas  sen  contestar  ou  contestadas 
incorrectamente non puntuarán polo que non se penalizan as respostas incorrectas.

- 2º Exercicio: consistirá en contestar por escrito, no tempo de 1 hora, a un caso práctico 
plantexado polo tribunal  sobre o contido  do programa especificado.  Neste  exercicio 
avaliarase a formación xeral e académica, a claridade, a orde das ideas, a facilidade de  
exposición escrita e a  capacidade de síntese.  Puntuarase cun máximo de 10 puntos, 
quedando eliminados aqueles que non obteñan un mínimo de 5 puntos. Corresponde ao 
tribunal determinar o nivel de coñecementos básico para acadar a puntuación mínima. 

A  puntuación  obtida  polo  aspirante  será  a  media  aritmética  das  cualificacións 
outorgadas por cada membro do tribunal. 

 

8ª.- Cualificación e relación de aprobados

A cualificación da fase concurso e da fase oposición farase pública no Taboleiro de 
Editos  do  Concello  no  mesmo  día  en  que  se  acorde.  A puntuación  e  a  orde  de  
cualificación definitiva dos aspirantes virán determinadas pola suma das puntuacións 
obtidas na suma de todo o proceso.

Nos casos de empate prevalecerá a puntuación obtida no segundo exercicio da fase de 
oposición,  de  persistir  o  empate,  a  obtida  no  primeiro  exercicio  e  en  último  caso 
resolverase o empate por sorteo ao que poderán asistir os interesados. O Tribunal non 
poderá en ningún caso aprobar nin declarar que superou o proceso selectivo un número 
de  aspirantes superior  ao  de  prazas  convocadas,  polo  que  se  declarará aprobado ao 

aspirante  que  obtivera  a  maior  puntuación.  As  cualificacións  faranse  públicas  no 
Taboleiro de edictos do Concello no mesmo día en que se acorden; publicaranse tamén 
na páxina web do Concello.

 

9ª.- Relación de aprobados, aprobación da Lista e presentación de documentos

Finalizadas  as  probas,  o  Tribunal  fará  pública  a  relación  de  aprobados por  orde  de 
puntuación e elevará dita relación, xunto coa acta da última sesión, á Presidencia da 
Corporación para que efectúe o correspondente nomeamento. O aspirante seleccionado 
deberá presentar a seguinte  documentación no prazo de cinco días naturais a contar 
desde o seguinte ao de publicación da relación de aprobados:

 
-          Certificado médico oficial acreditativo de non padecer enfermidade ou 
limitación física que impida o normal desenvolvemento das súas funcións.

 
Se  o  aspirante  proposto  tivese  a  condición  de  minusvalido  acreditará  mediante 
certificado  correspondente,  que  reúne  as  condicións  necesarias  para  desempeñar  as 
funcións da posto.
 

-          Declaración xurada de non ter sido separado do servizo de calquera das 
Administracións Públicas, nin atoparse inhabilitado para o exercicio de funcións 
públicas

 
-          Declaración xurada de non atoparse incurso en ningunha das causas de 
incapacidade ou incompatibilidade que determine a lexislación vixente.

 
Quen tivera a condición de funcionario público estará exento de xustificar as condicións 
e requisitos xa acreditados para obter o seu anterior nomeamento, debendo só presentar 
certificación da  Administración Pública da que  dependa acreditando tal  condición  e 
demais circunstancias que consten no seu expediente persoal. 

Se dentro do prazo indicado, e salvo causa de forza maior, o aspirante proposto non 
presentara  a  documentación,  ou  non  reunira  os  requisitos  esixidos,  non  poderá  ser 
nomeado  e  quedarán  anuladas  tódalas  súas  actuacións,  sen  prexuízo  das 
responsabilidades en que puidera incorrer por falsidade.

Efectuado pola Presidencia da Corporación o nomeamento, no que se expresará a obriga 
do nomeado de dar cumprimento dentro do prazo posesorio ó disposto no artigo 10 da 
Lei 53/1984, de 26 de decembro, sobre incompatibilidades, o aspirante nomeado deberá 
tomar  posesión  no  prazo  de  cinco  días  naturais  a  contar  desde  o  seguinte  ao  de 
notificación  do  nomeamento,  previa  prestación  de  xuramento  ou  promesa  conforme 
dispón o Real Decreto 707/1979, de 5 de abril.

 

10ª.- Normas finais

Primeira.-  Para  todo  o  non  previsto  nestas  Bases  será  de  aplicación  supletoria  o 

establecido na Lei 7/1985, de 2 de abril, Reguladora das Bases do Réxime Local, na Lei 
5/1997 de Administración Local de Galicia, Real Decreto 896/1991,do 7 de xuño, polo 
que se establecen as regras básicas e os programas mínimos aos que debe axustarse o 
procedemento  de  selección  de  funcionarios  ao  servizo  das  Entidades  Locais,  Real 
Decreto 364/1995 polo que se aproba o Regulamento Xeral de Ingreso do Persoal ao 
Servizo  da  Administración  Xeral  do  Estado  e  de  Provisión  de  postos  de  traballo  e 
Promoción Profesional dos Funcionarios Civís da Administración Xeral do Estado e 
demais lexislación vixente de aplicación. 

Segunda.-  Agás  a  convocatoria  que  se  publicará  no  BOP,  os  sucesivos  actos  e 
comunicacións que se deriven da celebración deste proceso selectivo faranse públicos a 
través do Taboleiro de Anuncios do Concello, sen prexuízo de que se dea información 
sobre estas publicacións a través da web municipal. 

Terceira.- Todos os actos administrativos derivados desta convocatoria e da actuación 
do  Tribunal,  poderán  ser  impugnados  polos  interesados  nos  casos  e  na  forma 
establecidos  pola  Lei  do  Procedemento  Administrativo  Común  e  normas  vixentes 
concordantes. 

ANEXO I 

Tema  1.-  Lei  2/2016,  do  10  de  febreiro,  do  solo  de  Galicia:Principios  Xerais. 
Competencias  e  organización  administrativa.  Clasificación  do  solo:  Concepto  e 
categorías.

Tema 2.- Lei 2/2016, de 10 de febreiro, do solo de Galicia:Intervención na edificación e 
uso do  solo: Fomento da edificación,  conservación e rehabilitación.  Intervención na 
edificación e uso do solo.

Tema 3.-  Lei  2/2016,  de  10  de  febreiro,  do  solo  de  Galicia:Disciplina  urbanística. 
Inspección urbanística. Protección da legalidade urbanística. Infraccións e sancións.

Tema 4.- Lei 9/2017, de 8 de novembro de Contratos do Sector Público: Contratos do 
sector público: Delimitación dos tipos contractuais.

Tema 5.-  Lei  9/2017,de  8  de  novembro  de  Contratos  do  Sector  Público:  Contratos 
administrativos e contratos privados.

Tema 6.-  Lei  9/2017,  de  8 de  novembro de  Contratos  do  Sector  Público:Execución 
directa  de  prestacións  pola  administración  pública  coa  colaboración  de  empresarios 
particulares ou a través de medios propios non personificados.

Tema  7.-  Lei  9/2017,de  8  de  novembro  de  Contratos  do  Sector  Público:Partes  no 
contrato: Órgano de contratación.

Tema 8.- Lei 9/2017,de 8 de novembro de Contratos do Sector Público:Expediente de 
contratación. Procedemento aberto.

Tema  9.-  Recursos  das  Facendas  Locais:Enumeración.Ordenanzas  Fiscais:  contido, 
elaboración, aprobación e publicidade.

Tema  10.-  Tributos  propios:taxas,  contribucións  especiais  e  impostos:feito 
impoñible,suxeito pasivo e cota tributaria.

Tema  11.-  Actas  de  inspección  nas  Administracións  Públicas.Forma  e 
contido.Notificación e publicidade.Valor probatorio.

Tema 12.- Lei 13/2010, de 17 de decembro, do comercio interior de Galicia: Obxecto e 
ámbito de aplicación. Da actividade comercial. Venta ambulante ou non sedentaria.

Tema  13.-  Lei  13/2010,  de  17  de  decembro,  do  comercio  interior  de  Galicia:Da 
inspección e o réxime sancionador. Inspección. Infraccións. Sancións.

Tema 14.-Lei 10/2008,do 3 de novembro, de residuos de Galicia: Disposicións Xerais. 
Obxecto e ámbito de aplicación. Organización e competencias. Sociedade Galega de 
Medio Ambiente.

Tema  15.-  Lei  10/2008,  do  3  de  novembro,  de  residuos  de  Galicia:  Acción  das 
administración públicas. Planificación en materia de residuos. Medidas económicas e 
financeiras.

Tema 16.- Lei 10/2008,do 3 de novembro, de residuos de Galicia: Inspección, vixilancia 
e control. Réxime e procedemento sancionador.

Tema 17.-Decreto 141/2012, de 21 de xuño polo que se aproba o Regulamento marco 
do  Servizo  Público  de  Saneamento  e  Depuración  de  Augas  Residuais  de  Galicia: 
Disposicións xerais. Utilización dos sistemas públicos de saneamento e depuración de 
augas residuais

Tema 18.- Decreto 141/2012, de 21 de xuño polo que se aproba o Regulamento marco 
do  Servizo  Público  de  Saneamento  e  Depuración  de  Augas  Residuais  de 
Galicia:Situacións de emerxencia.

Tema 19.- Decreto 141/2012, de 21 de xuño polo que se aproba o Regulamento marco 
do  Servizo  Público  de  Saneamento  e  Depuración  de  Augas  Residuais  de 
Galicia:Inspección e control.

Tema 20.-Decreto 141/2012, de 21 de xuño polo que se aproba o Reglamento marco do 
Servizo Público de Saneamento e Depuración de Augas Residuais de Galicia: Relacións 
interadministrativas. Réxime de infraccións e sancións.

 Anexo II. Instancia

D/ª  ___________________________________________________________________
 
provisto/a de DNI nº _______________________________________ con domicilio en 
______________________________________________________________________
CP________________Municipio___________________Provincia_________________
Teléfono__________________Endero electrónico______________________________
 
Enterado/a da convocatoria pública realizada polo Concello de Pedrafita do Cebreiro 
para a contratación dun/ha ________________________________________________
 
DOCUMENTACIÓN QUE SE ACHEGA

DECLARO:
 
Que coñezo na súa integridade as bases que rexen a convocatoria
 
Solicito ser admitido/a ao referido concurso- oposición e comprométome a someterme 
ás bases que o regulan.
 
Que non estou incurso/a en ningunha causa de incapacidade ou incompatibilidade, nin 
padezo enfermidade ou defecto físico/psíquico que me impida o desempeño do posto de 
traballo.  Así  mesmo,  declaro  que  non  estou  separado/a  do  servizo  de  ningunha 
Administración  Pública  por  expediente  disciplinario,  nin  inhabilitado/a  por  sentenza 
firme para o exercicio de funcións públicas.
 
En Pedrafita do Cebreiro,     de ........................... de 2018.
Asinado
 
O/A INTERESADO/A
 
 
 
SR ALCALDE-PRESIDENTE DO CONCELLO DE PEDRAFITA DO CEBREIRO”

 

Terceiro.- Publicar anuncio de convocatoria no Boletín Oficial da Provincia”

E para que conste aos efectos oportunos, asino o presente certificado coa salvedade a 
que  se  refire  o  artigo  206  do  ROF,  en  Pedrafita  do  Cebreiro,  na  data  da  sinatura 
electrónica  a marxe.
 
O alcalde presidente                                        A secretaria interventora accidental
 
Asdo.: José Luís Raposo Magdalena                     Asdo.: Lucía López López

